
ᑐᑭᓯᓇᖅᓯᑎᓯᒪᔪᖅ ᐱᓕᕆᐊᒃᓴᖅ ᑭᓱᓕᕆᓂᐊᕐᓂᖓ
ᐃᒪᐅᑉ ᐃᖏᕐᕋᓂᖓ ᐊᑐᖅᑕᐅᔪᓐᓇᕐᒪᖔᑦ ᐊᐅᒃᑲᕐᓂᓖᑦ ᑰᒑᓗᒃ ᓂᒋᐊ 

ᐱᒋᐊᕐᓂᖓ 

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐸᕐᓇᐃᓯᒪᕗᑦ ᓄᐊᑦᑎᓗᑎᒃ ᒪᓪᓕᖓᓂᒃ ᖃᐅᔨᓴᕈᑎᑖᕐᓗᑎᒃ ᑕᐃᑲᓂ ᐊᐅᒃᑲᕐᓂᓖᑦ ᑰᒑᓗᒃ ᓂᒋᐊᓂ, 60 ᑭᓚᒦᑕᔅ ᐅᐊᖕᓇᖓ ᑲᓇᖕᓇᖓᓂ ᐃᖃᓗᐃᑦ. ᐅᓇ ᐃᓚᒋᔭᐅᔪᖅ ᑮᓇᐅᔭᒃᓴᖃᑦᑎᐊᕐᓗᑎᒃ ᐸᕐᓇᐃᓗᑎᒃᓗ ᓴᓇᔭᐅᓂᐊᖅᑐᓂᒃ ᐊᒻᒪᓗ ᖃᓄᖅ ᓴᓇᓯᒪᓂᐊᕐᒪᖔᑕ ᑕᐃᒪᐃᓕᖓᓂᖓ ᖃᐅᔨᓴᖅᑕᐅᓗᑎᒃ ᓄᓇᓕᖕᓂ ᐃᒫᒍᑦ ᐆᒻᒪᖁᑎᖃᐅᑎᓕᐅᕐᕕᐅᔪᓐᓇᕐᒪᖔᑕ ᐃᖃᓗᖕᓂ. ᐅᓇ ᐃᓂᖓ ᐋᕿᒃᑕᐅᓚᐅᖅᑐᖅ ᓄᓇᓕᖕᓂ ᓂᕈᐊᖅᖢᑎᒃ ᐃᖃᓗᖕᒥᐅᑦ. ᐅᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᖏᖅᓯᓚᐅᕐᒥᔪᑦ ᐃᑲᔪᕈᒪᓪᓗᑎᒃ ᖃᐅᔨᓴᖅᑕᐅᒃᑲᓐᓂᕈᑎᒃᓴᖓᓄᑦ ᐊᔪᕐᓇᖏᒻᒪᖔᑦ ᐃᒫᒍᑦ ᐆᒻᒪᖁᑎᖃᐅᑎᖃᕐᕕᖃᕐᓗᑎᒃ ᑕᐃᑲᓂᐃᓂᖃᕐᓗᑎᒃ ᑕᒪᐅᓐᓇ  ᑮᓇᐅᔭᒃᓴᖃᑦᑎᐊᕐᓗᑎᒃ ᐸᕐᓇᐃᓗᑎᒃᓗ ᓴᓇᔭᐅᓂᐊᖅᑐᓂᒃ ᐊᒻᒪᓗ ᖃᓄᖅ ᓴᓇᓯᒪᓂᐊᕐᒪᖔᑕ ᐃᓕᑦᑎᓇᓱᒃᓗᑎᒃ. ᖃᐅᔨᓴᕈᑎᖏᑦ ᑖᒃᑯᓇᖓᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓂᑦ - ᐊᐅᓚᑕᐅᔪᖅ ᑐᓴᖅᑕᕗᑦ ᑕᑯᑎᑦᑎᓯᒪᔪᖅ ᐃᓂᖓ ᑕᐃᑲᓂ ᖁᕐᓗᖅᑑᖅ ᑰᖓ ᐅᖃᖅᑐᖃᖅᓯᒪᓐᖏᑦᑐᖅ ᐊᑑᑎᖃᕐᒪᖔᑕ ᐱᐅᓯᑐᖃᖏᓐᓂᑦ ᑲᔪᓯᑎᑦᑎᔾᔪᑕᐅᖕᒪᖔᑦ, ᐃᖃᓗᒐᓱᒡᕕᐅᖕᒪᖔᑦ ᐊᒻᒪᓗ ᐃᒥᖃᕐᕕᐅᖕᒪᖔᑦ, ᑕᕆᕐᒥ ᐊᖑᓇᓱᒃᕕᐅᖕᒪᖔᑦ, ᓄᓇᖓ ᐊᖑᓇᓱᒡᕕᐅᖕᒪᖔ ᐊᓯᕙᕐᕕᐅᓲᖑᖕᒪᖔᑦ, ᐊᓯᕙᖅᑐᓄᑦ ᐊᖁᑎᒋᔭᐅᖕᒪᖔᑦ ᐊᒻᒪᓗ ᓇᔪᖅᑕᐅᖕᒪᖔᑦ. ᒪᓕᒃᖢᒋᑦ ᑖᒃᑯᐊ ᑐᓴᖅᑕᐅᔪᑦ ᓱᓕᔪᑦ ᐊᒻᒪᓗ ᐃᑲᔪᖅᓱᖅᑕᐅᓪᓗᑎᒃ ᐃᖃᓗᖕᒥᐅᓂᑦ, ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᑲᔪᓯᔪᖅ ᖃᐅᔨᓴᕐᓗᒍ ᐃᒫᒍᑦ ᐆᒻᒪᖁᑎᖃᐅᑎᒃᓴᐅᔪᓐᓇᕐᒪᖔᑦ ᑖᓐᓇ ᐃᓂᖓ. ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᑳᓐᑐᕌᒃᓯᓚᐅᖅᑐᖅ ᑖᒃᑯᓂᖓ Sea to Sky Energy Solutions (SSES-ᑯᑦ) ᐱᔭᕇᖅᓯᓂᐊᕐᒪᑕ ᓴᓇᓯᒪᓂᐊᕐᓂᖓᓂᒃ, ᐃᓕᐅᖃᕆᐊᖃᖅᑐᓂᒃ ᐊᒻᒪᓗ ᒥᐊᓂᕆᓗᒋᑦ ᒪᕐᕉᒃ ᐆᒻᒪᖁᑎᖃᐅᑎᖃᕐᕕᒃᓴᑦ ᐃᑯᒪᓕᕆᕕᒃᓴᖏᑦ.  

ᖃᖓᒃᑯᑦ

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᑐᕌᖅᑐᑦ ᐱᒋᐊᕈᒪᓪᓗᑎᒃ ᓄᐊᑦᑎᓗᑎᒃ ᖃᐅᔨᒪᔾᔪᑎᒃᓴᒥᖕᓂᒃ ᑕᒪᑐᒪᓂ ᐊᕐᕌᒍᒥ. ᑕᐃᒪᓐᓇᐅᓂᐊᖅᑐᑦ, ᒪᕐᕉᒃ ᐃᒪᖏᑦ ᓂᐱᓐᓇᖅᑐᖃᕐᒪᖔᑕ ᒥᐊᓂᕆᔭᐅᓗᑎᒃ ᐅᑯᐊᓗ ᐃᓕᐅᖃᕈᓐᓇᖅᑐᑦ ᐅᑭᐊᒃᓵᖓᓂ 2024; ᒪᓕᒃᑐᖅ ᐊᖏᖅᑕᐅᒍᓂ ᐊᒻᒪᓗ ᓂᐅᕕᐊᖑᓗᑎᒃ ᓴᓇᔭᒃᓴᖏᑦ, ᐃᓕᐅᖃᖅᑕᐅᓕᕐᓗᑎᒃ ᖁᓛᓂ ᐅᒃᑑᐸ 2024. ᐅᑯᐊ ᒥᐊᓂᕆᕕᑦ ᐃᓂᖏᑦ ᐃᖏᕐᕋᓯᑎᑕᐅᓂᐊᖅᑐᑦ ᐊᑕᐅᓯᕐᒧᑦ ᐊᕐᕌᒍᒧᑦ, ᐊᒻᒪᓗ ᒪᕐᕉᒃ ᒥᐊᓂᕆᔾᔪᑎᑦ ᐃᖏᕐᕋᔪᓐᓃᖅᑎᑕᐅᓂᐊᖅᑐᑦ ᐊᒻᒪᓗ ᐲᖅᑕᐅᓗᑎᒃ ᐃᓂᖓᓂ ᐅᑭᐊᒃᓵᖓᓂ 2025. ᐅᓇ ᐱᓕᕆᔭᐅᓂᖓ ᐊᒻᒪᓗ ᖃᐅᔨᓴᖅᑕᐅᓂᖓ ᓄᐊᑦᑎᓪᓗᑎᒃ ᖃᐅᔨᒪᓕᕈᑎᒃᓴᓂᒃ ᐱᔭᕇᓯᓂᐊᖅᑐᑦ ᐅᓂᒃᑳᓕᐅᕐᓗᑎᒃ ᑎᑭᐅᑎᓚᐅᓐᖏᓂᖓᓂ ᔮᓄᐊᕆ 2026. 

ᖃᐅᔨᓴᕈᓯᖓᑦ ᓴᓇᔭᐅᔪᒧᑦ

ᑕᐃᑲᓂ ᐅᑭᐊᒃᓵᖅ 2024, ᐅᑯᐊ SSES-ᑯᑦ ᖃᓄᖅ ᐋᕿᒃᓱᖅᓯᒪᓂᐊᖅᑐᓂᒃ ᐱᓕᕆᖃᑎᒌᑦ ᐳᓛᕆᐊᓚᐅᖅᑕᖓ ᐊᐅᒃᑲᓐᓂᓖᑦ ᑰᒑᓗᒃ ᓂᒋᐊᓂ ᐃᓂᖓᑦ ᐃᓕᓯᔪᒪᓪᓗᑎᒃ ᒪᕐᕉᖕᓂᒃ Fathom AutoSalt ᐃᒪᕐᒧᑦ ᐊᑕᔪᖅ ᐊᐅᓚᐅᑎᓕᒃ ᖃᐅᔨᓴᕈᑎ ᒥᐊᓂᕆᔾᔪᑎᑦ. ᐅᑯᐊ ᐱᓕᕆᖃᑎᒌᑦ ᓄᓇᖓᓃᓐᓂᐊᖅᑐᑦ ᐱᖃᑎᖃᕐᓗᑎᒃ ᓄᓇᓕᖕᓂᑦ ᐊᐅᓪᓚᕈᔾᔨᓲᒥᒃ ᐊᒻᒪᓗ ᐱᒋᐊᕈᑎᖓᑦ ᐱᔭᕇᕋᓱᖕᓂᖓᓄᑦ ᐃᓕᐅᖃᐃᓂᖓᑦ ᐊᑯᓂᐅᑎᒋᔪᖅ ᐃᒻᒪᖄ 10-14 ᐅᓪᓗᓄᑦ. ᑕᐃᒪᓗ ᐃᓂᑖᕆᓂᐊᖅᑕᖏᑦ ᐋᕿᒃᐸᑕ, ᖃᐅᔨᓴᖅᓯᔾᔪᑎᓂᒃ ᓄᐊᑦᑎᓂᐊᖅᑐᑦ ᐅᖓᓯᒋᔭᖓᓂᑦ ᑕᒪᐅᓐᓇ ᖃᖓᑦᑕᖅᑎᑕᐅᓯᒪᔪᑎᒍᑦ ᖃᕆᓴᐅᔭᒃᑯᑦ. ᑕᐃᑲᓂ ᐊᑕᐅᓯᖅ ᐊᕐᕌᒍᒥ ᓄᐊᑦᑎᓚᐅᕐᓗᑎᒃ ᖃᐅᔨᓴᕈᑎᒥᖕᓂᒃ ᐅᐸᒃᑲᓐᓂᕐᓗᒍ ᐃᓂᖓ ᐋᕿᒋᐊᕐᓂᐊᕐᒪᑕ ᐊᐅᓚᐅᑎᑦ, ᑕᐃᑲᓂ ᐅᐱᕐᖔᒃᑯᑦ ᑰᓕᒃᑲᓐᓂᕐᒥᒃᐸᑦ. ᐊᑕᐅᓯᖅ ᐊᕐᕌᒍᒥ ᑕᐃᒪᐃᓕᖓᓕᖅᐸᑕ ᐅᑯᐊ ᐱᓕᕆᖃᑎᒌᑦ ᐅᑎᒃᑲᓂᕐᓂᐊᖅᑐᑦ ᐲᔭᕆᐊᖅᑐᓕᕐᓗᒋᑦ ᒥᐊᓂᕆᔾᔪᑎᑦ ᐊᒻᒪᓗ ᐲᕐᓗᒋᑦ ᑕᒪᕐᒥᒃ ᓴᓇᕐᕈᑎᓕᒫᖏᑦ ᐃᓂᖓᓂᑦ. ᑕᒪᕐᒥᒃ ᖃᐅᔨᓴᕈᑎᑖᖑᔪᑦ ᖃᐅᔨᓇᓱᒃᑕᐅᑦᑎᐊᕐᓂᐊᖅᑐᑦ ᖃᓄᖅ ᑰᒃ ᐃᖏᕐᕋᓂᖓ ᓱᒃᑲᓂᖓ ᐊᒻᒪᓗ ᑲᔪᓯᔪᓐᓇᕐᒪᖔᑦ ᐊᔪᕐᒪᖔᓪᓘᓐᓃᑦ ᐃᒪᖓ ᓴᖕᖏᓂᖓᒍᑦ ᑕᕝᕙᓂ ᐃᓂᖓᓂ. ᐅᑯᐊ ᖃᐅᔨᓴᕈᑎᑖᑦ ᐃᓚᖃᕐᓂᐊᖅᑐᑦ ᑭᖑᓪᓕᖅᐹᖅᓯᐅᑎᒥᒃ ᐅᓂᒃᑳᒥᒃ ᑕᒪᑐᒥᖓ ᒥᐊᓂᕆᓂᖓᓂᒃ ᓴᓇᔭᐅᔪᒧᑦ.  

ᐊᕙᑎ, ᐃᓅᓯᖅ ᐊᒻᒪᓗ ᓂᕐᔪᑎᑦ ᐃᒻᒥᖕᓄᑦ ᐊᑕᔪᑦ  
ᒪᓕᒃᖢᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑐᓴᖅᑕᕗᑦ, ᑰᒐᓗᖕᒥ ᓇᓗᓇᐃᖅᓯᓯᒪᔪᖃᓐᖏᑦᑐᖅ ᓄᓇ ᐊᑐᖅᑕᐅᖕᒪᖔᑦ ᐊᒻᒪᓗ ᐱᐅᓯᑐᖃᖃᕕᐅᖕᒪᖔᑦ. ᐅᓇ ᐱᒋᐊᖅᑎᑦᑎᓂᖓᑦ ᒪᕐᕉᖕᓂᒃ ᐃᒫᓂ ᖃᐅᔨᓴᕈᑎᑦ ᒥᐊᓂᕆᔪᑦ ᑕᐃᒪᓗ ᐊᕙᑎᒥᒃ, ᐃᓅᓯᕐᒥᒃ ᐅᕝᕙᓘᓐᓃᑦ ᓂᕐᔪᑎᓂᒃ ᐊᒃᑐᐃᖃᓐᖏᑦᑐᑦ ᑕᐃᒪᓗ ᐊᐅᓚᐅᑎᓕᒃ ᕿᓚᒥᑯᓗᒃ ᐊᑕᓂᐊᖅᑐᖅ ᐊᒻᒪᓗ ᑭᓱᒥᒃ ᐸᒡᕕᓴᐃᓐᖏᑦᑐᖅ . 

ᖃᐅᔨᓴᕈᑎᑖᑦ ᐊᐅᓚᑕᐅᔾᔪᓯᖏᑦ

ᐅᑯᐊ Fathom’s AutoSalt ᖃᐅᔨᓴᖅᓯᔾᔪᑎᑦ ᐊᐅᓚᐅᑎᓕᑦ ᐊᑦᑕᑕᒐᒃᓴᐅᔪᑦ ᐆᒪᔪᑦ ᖃᖓᑦᑕᖅᑎᑕᐅᓯᒪᔪᖅ ᐊᑐᖅᖢᒍ, ᐅᓇ ᖃᐅᔨᓴᕈᑎᑖᖅ ᓄᐊᑕᐅᔪᖅ, ᖃᐅᔨᓴᖅᑕᐅᑦᑎᐊᒃᑲᓐᓂᕐᓗᓕ ᐊᒻᒪᓗ ᓇᐃᓈᖅᓯᒪᓗᓂ ᑐᑭᓯᓇᖅᓯᑎᑕᐅᓗᓂ ᐅᖃᐅᓯᐅᓗᓂᒃ SSES-ᑯᓂᑦ. ᑕᒪᒃᑯᐊ ᓴᕿᑉᐸᓪᓕᐊᖃᐅᑎᒋᔪᑦ ᖃᐅᔨᓴᖅᑕᒥᒃ ᑕᐃᒫᒃᑕᐅᖅ ᖃᐅᔨᓇᓱᑦᑕᐅᑦᑎᐊᕈᓯᖏᓐᓂᒃ ᐱᑕᖃᕐᓗᓂ ᐅᓂᒃᑳᒥ ᐅᖃᐅᓯᐅᒃᑲᓐᓂᓕᖅᐸᑕ ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ.

ᓄᓇᓕᖕᓄᑦ ᐃᑲᔫᑎᔪᖅ

ᑕᒪᓐᓇ ᓄᐊᑦᑎᓂᖅ ᖃᐅᔨᓴᕈᑎᑎᒍᑦ ᑭᓯᐊᓂᐅᔭᕆᐊᖃᖅᑐᖅ ᖃᐅᔨᓂᐊᕐᓗᑕ ᑲᔪᓯᔪᓐᓇᕐᒪᖔᑦ ᐃᒫᓂ ᐆᒻᒪᖁᑎᖃᐅᑎᖃᕐᕕᒃᓴᖅ ᐃᖃᓗᖕᓂ. ᐅᓇ ᖃᐅᔨᓴᕈᑎᓂᒃ ᑕᐅᕙᑦᓱᒥᖓ ᐊᑐᕆᐊᖃᖅᑐᖅ ᓅᑉᐸᓪᓕᐊᓂᐊᕐᓗᒍ ᓱᕗᒻᒧᑦ ᓄᓇᓕᓕᒫᓄᑦ ᐃᒫᒍᑦ ᐅᒻᒪᖁᑎᖃᐅᑎᖃᕐᕕᒃᓴᖅ ᓴᓇᔭᐅᓗᓂ, ᐅᓇᓗ ᐊᔪᖏᑦᑐᖅ ᐊᖏᔪᒥᒃ ᐊᑦᑎᒃᓯᓯᒪᑎᑦᑎᔪᓐᓇᖅᑐᖅ ᓯᑎ ᑏᓱᕐᒥᒃ ᐅᖅᓱᐊᓗᖕᒥᒃ ᐊᑐᓗᐊᖅᑕᖏᓐᓄᑦ. ᐅᓇ ᐃᒫᓂᑦ ᐆᒻᒪᖁᑎᖃᐅᑎ ᓴᓇᔭᐅᔪᖅ, ᓴᓇᔭᐅᒍᓂ, ᐊᔪᖏᑎᑦᑎᔪᖅ ᑕᒪᐃᓐᓂᒃ ᐋᓐᓂᐊᕋᔪᖏᓐᓂᖅᓴᐅᓕᕐᑎᑦᑎᓗᑎᒃ ᐊᒻᒪᓗ ᐊᕙᑎᒥᖕᓄᑦ ᐃᑲᔫᑎᑦᑎᐊᕐᓂᖅᓴᐅᓕᕐᓗᑎᒃ, ᐊᑭᓕᖅᓱᐃᓗᐊᕈᓐᓃᕐᓗᑎᒃ ᐆᒻᒪᖁᑎᒥᖕᓄᑦ ᐊᒻᒪᓗ ᖃᑭᔾᔪᑎᒃᓴᓕᐅᕈᑎᒋᔪᓐᓇᖅᖢᒍ ᒫᓐᓇ ᑏᓱᒧ ᐊᑭᓕᖅᓲᑎᒋᖃᑦᑕᓚᐅᖅᑐᓂᒃ ᑕᒪᐅᖓ ᓄᓇᓕᖕᓂᒃ ᒪᑭᒪᓇᓱᐊᕈᑕᐅᓕᕐᓗᓂ ᐊᒻᒪᓗ ᓄᓇᓖᑦ ᐃᖅᑲᓇᐃᔮᒃᓴᖃᕐᓂᖅᓴᐅᓕᕐᓗᑎᒃ.  

ᑐᓂᖁᔭᐅᕕᒃᓴᖏᑦ ᑐᑭᓯᓇᖅᓯᔪᑦ 

ᑕᒪᕐᒥᒃ ᖃᐅᔨᓴᕈᑎᓂᑦ ᑐᑭᓯᓇᖅᓯᔪᑦ ᓇᐃᓈᖅᓯᒪᓕᕐᓂᐊᖅᑐᑦ ᑐᑭᓯᓇᖅᓯᓯᒪᓗᑎᒃ ᐊᒻᒪᓗ ᐊᑐᐃᓐᓇᐅᓗᑎᒃ ᑭᖑᓪᓕᖅᐹᖅᓯᐅᑎ ᐅᓂᒃᑳᖅ ᑖᒃᑯᓂᖓ ᖃᐅᔨᓴᖅᓯᒪᔪᓂᑦ ᓄᐊᑕᐅᓯᒪᔪᑦ ᓴᓇᔭᐅᓂᐊᖅᑐᓄᑦ ᐊᒻᒪᓗ ᖃᓄᐃᑉᐸᓪᓕᐊᓂᐊᕐᓂᖏᑦᑕ 3-ᖓ ᐃᓱᒪᓕᐊᕆᔭᒃᓴᐃᑦ ᐃᑲᔫᑎᑦ ᑲᑎᖓᔪᑦ ᑎᑎᖃᑦ ᐃᖃᓗᐃᑦ ᓄᒃᑭᒃᓴᐅᑏᑦ ᓴᓇᔭᖏᓐᓂᒃ. 

